
				এই পাতাটির মুদ্রণ সংশোধন করা প্রয়োজন। 
সোনার তরী ృ9(t
কৰ্ম-অস্থরত,– সকলের ঘরে ঘরে জন্মলাভ করে লই হেন ইচ্ছা করে । অরুগ্ন বলিষ্ঠ হিংস্র নগ্ন বর্বরতা— নাহি কোনো ধর্মাধর্ম, নাহি সাধু প্রথা, নাহি কোনো বাধাবন্ধ, নাহি চিন্তাজর, নাহি কিছু দ্বিধাদ্বন্দ্ব, নাহি ঘর-পর, উন্মুক্ত জীবনস্রোত বহে দিনরাত সম্মুখে আঘাত করি সহিয়া আঘাত অকাতরে ; পরিতাপ-জর্জর পরানে বৃথা ক্ষোভে নাহি চায় অতীতের পানে, ভবিষ্যৎ নাহি হেরে মিথ্যা দুরাশায়— বর্তমান-তরঙ্গের চূড়ায় চুড়ায় নৃত্য করে চলে যায় আবেগে উল্লাসি,— উচ্ছ জ্বল সে-জীবন সে-ও ভালোবাসি— কত বার ইচ্ছা করে সেই প্রাণঝড়ে ছুটিয়া চলিয়া যাই পূৰ্ণপালভরে লঘুতরীসম ।
হিংস্র ব্যাঘ্র অটবীর— আপন প্রচণ্ড বলে প্রকাগু শরীর বহিতেছে অবহেলে,— দেহ দীপ্তোজ্জল
অরণ্যমেঘের তলে প্রচ্ছন্ন-অনল
বজের মতন, রুদ্র মেঘমন্দ্র স্বরে পড়ে আসি অতর্কিত শিকারের পরে বিদ্যুতের বেগে, অনায়াস সে মহিমা, হিংসাতৗত্র সে আনন্দ, সে দৃপ্ত গরিমা, ইচ্ছা করে একবার লভি তার স্বাদ ; ইচ্ছা করে বারবার মিটাইতে সাধ পান করি বিশ্বের সকল পাত্র হতে আনন্দমদিরাধারা নব নব স্রোতে ।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৫:৫৬টার সময়, ১০ জুলাই ২০১৮ তারিখে।

